Tryeza të zhvilluara në kuadër të veprimtarisë së Platformës së  Partneritetit për Integrimin Evropian për periudhën prill-qershor 2024.

Më datë 9 prill anëtarë të PPIE për Kapitullin 23 dhe Kriterin Politik morën pjesë në workshopin “Procesi i anëtarësimit të Shqipërisë në BE- Reflektojmë dhe krijojmë bashkërisht koordinim & ura për bashkëpunim efektiv në Platformën e Partneritetit për Integrimin Evropian (PPIE)” organizuar nga Departamenti i Politikave dhe Integrimit në BE pranë Kryeministrisë me mbështetjen e projektit SANECA II. Qëllim i këtij trajnimi është reflektimi mbi progresin e bërë deri tani në bisedimet e anëtarësimit dhe për të identifikuar rrugët e bashkëpunimit për të ardhmen, me qëllim vendosjen e urave të koordinimit dhe partneritetit midis institucioneve dhe grupeve te interesit.
Në kuadër të Javës së Evropës, më datë 8 maj Ministria e Drejtësisë dhe Lëvizja Evropiane në Shqipëri organizuan një forum diskutimi për të promovuar dialogun e hapur dhe bashkëpunimin mes institucioneve shtetërore dhe aktorëve të shoqërisë civile dhe të rinjve mbi objektivin madhor e strategjik të vendit siç është procesi i integrimit të Shqipërisë në Bashkimin Evropian. Panelistët dhe të ftuarit në këtë forum ndanë mendime dhe perspektivat e tyre mbi zhvillimet në kuadër të procesit të integrimit evropian si hapja e negociatave dhe puna e realizuar nga institucionet shtetërore dhe kontributi dhe angazhimi i shoqërisë civile, si dhe reflektuan dhe dhanë vlerësimet e tyre mbi ndërmarrjen e reformave, realizimin e politikave dhe progresin e arritur në kuadër të negociatave me Bashkimin Evropian për Kapitullin 23 - Gjyqësori dhe të Drejtat Themelore. Takimi kryesohej nga Zëvendësministri i Drejtësisë, z. Tedi Dobi i cili është njëkohësisht Negociator për Kapitullin 23 “Gjyqësori dhe të Drejtat Themelore” dhe për Kriterin Politik.[image: ]

